Մարմաշեն համայնքի ղեկավար Կարեն Արշակյանի ուղերձը Տեղական ինքնակառավարման մարմինների ձևավորման օրվա առթիվ

Հարգելի՛ հայրենակիցներ, ՏԻՄ հարգարժա՛ն անդամներ: Շնորհավորում եմ բոլորիդ Տեղական ինքնակառավարման մարմինների ձևավորման օրվա առթիվ: 
Նորանկախ Հայաստանի պատմության մեջ այս օրը մեծ նշանակություն ունեցավ, որովհետև ՏԻՄ-ի ձևավորումը պիտի առավել հեշտ դարձներ համայնքների զարգացման բնականոն ընթացքը:  Մարդկանց հնարավորություն տրվեց մասնակցել բաց քննարկումների, կարևոր որոշումների ընդունման մեջ իրենց կարծիքը հաշվի առնելու և համայնքային կյանքում ներդրում ունենալու: 
Մեր աշխատանքը փոխկապակցված է, ուստի և արգասաբեր: Համատեղ գործունեության շնորհիվ է, որ լուծում է տրվել բազմաթիվ խնդիրների,  գլոբալ հարցերի պատասխանները տրված են, իսկ առջևում բազմաթիվ գործեր են, որ մեզ են սպասում:
Մեզ բոլորիս մաղթում եմ ուժ և եռանդ, որպեսզի աշխատանքն առավել արդյունավետ ու բեղմնավոր լինի, ժողովրդին ծառայելով՝ կարողանանք բարեփոխումներ կատարել և բարեկեցիկ դարձնել համայնքի ժողովրդի կյանքը:  
Բարի ընթացք բոլորիս:
